
დანართი №1

ინფორმაცია

W-Stream caspian Pipeline Company Limited-ის მიერ ევროკავშირისგან გრანტის მიღებასთან დაკავშირებული გარემოებების შესახებ

– ტრანსკასპიური მილსადენის პროექტის პრომოუტერი კომპანია – W-Stream caspian Pipeline Company Limited გეგმავს საგრანტო განაცხადის შეტანას ევროკავშირის მიერ გამოყოფილი CEF-ის თანადაფინანსების მოსაპოვებლად 2017-2020 წლის პაკეტში. ამასთან, ამ დროისათვის, ევროკავშირის INEA-ს ელექტრონული განაცხადების სისტემაში, ტრანსკასპიური მილსადენის შესწავლებთან დაკავშირებით, კომპანიის სახელით უკვე წარდგენილია (დარეგისტრირებულია) შემდეგი ორი განაცხადი:

1. Pre-FEED, Reconnaissance Surveys and Strategic and Economic Evaluations of the Trans-Caspian Pipeline, №27740258.

2. FEED, Detailed Route Surveys, ESIA, National and Trans-National Permitting and Long Lead Items Enquiries for the TCP, №27755455.

– ევროკავშირის მოქმედი წესებისა და რეგულაციების შესაბამისად, ხსენებულ განაცხადებთან ერთად, თანდართული დოკუმენტების სახით, აუცილებელია ასევე პროექტების სპონსორი იურიდიული პირის ფინანსური მხარდაჭერის წარდგენა, რაც უნდა განხორციელდეს მხარდაჭერის ფორმის – Support Letter-ის (თითოეულ განაცხადზე ცალ-ცალკე) წარდგენის სახით.

– ფინანსური მხარდაჭერის ფორმა არის წინასწარი თანხმობის გამოხატვა (რომელიც წარმოადგენს ერთგვარ პირობადებულ გარანტიას) გრანტის მიღების შემთხვევაში შესასრულებელი სამუშაოების თანადაფინასების თაობაზე. საბოლოო გარანტიის გაცემა კი დამოკიდებული იქნება ევროკავშირის მიერ გრანტის დამტკიცებაზე. პრომოუტერის განცხადებით, აღნიშნული თანხა – საგრანტო განაცხადი ერთ პროექტზე და ორივე განაცხადზე შეადგენს 10 000 000 აშშ დოლარს, რაც კორპორაციის მხრიდან გულისხმობს დაახლოებით 5 000 000 აშშ დოლარის მხარდაჭერას.

– ტრანსკასპიური მილსადენის პროექტს გააჩნია PCI-ში (Project of Common Interest) მოხვედრის პერსპექტივა. ამასთან, სამხრეთის გაზის დერეფნის ჯაჭვის თაობაზე (რომლის შემადგენელი ნაწილია „ტრანსკაპიური გაზსადენი“) გადაწყვეტილება მიღებული უნდა იქნეს მიმდინარე წლის ოქტომბერში.

აღსანიშნავია ის გარემოება, რომ კორპორაციის მიერ საბოლოო დაფინანსების გაცემისთვის (მათ შორის, ევროკავშირის მიერ დადებითი გადაწყვეტილების მიღების შემთხვევაში) აუცილებელი იქნება შესაბამისი ქმედებების განხორციელება – Due Diligence-ის ჩატარება, რომელიც გამოავლენს Support Letter-თან დაკავშირებული საბოლოო გარანტიის გაცემის მართებულობას, შესაბამისობას და თავსებადობას კორპორაციის არსებულ ვალდებულებებთან (მათ შორის, ევრობონდების), დაგეგმილ/მიმდინარე სტრატეგიულ პროექტებთან და ფინანსურ მდგომარეობასთან მიმართებაში და ა. შ.

